
GOUVÈNÈ CUOMO ANONSE PLIS PASE $23 MILYON POU KONSTWI AK PWOTEJE PLIS PASE 600 INITE 

LOJMAN BON MACHE 

 

Dis Pwojè ki Pare pou yo Kòmanse pral Vanse ak Objektif Lojman Eta a epi Ponpe $141Milyon nan 

Envestisman Ekonomik 

 

Gouvènè Andrew M. Cuomo te anonse jodi a 10 sibvansyon pou yon total $23,7 milyon pou kreye 

oubyen pwoteje lojman bon mache ak bon kalite epi stimile kwasans ekonomik nan rejyon toupatou nan 

eta a, kap pase atravè New York State Homes and Community Renewal (HCR).  

 

“Ogmante kantite lojman bon mache se yon pati esansyèl nan misyon nou pou n fè kominote New York 

vin pi solid ak pi ansante,” te deklare Gouvènè Cuomo. “Seri sibvansyon finansman sa sipòte Nouyòkè ki 

nan nesesite, bay lojman pou veteran, fanmi ki gen revni fèb, moun ki andikape nan devlopman yo ak 

moun kap viv ak viris SIDA. Pwojè sa yo ki pare pou yo kòmanse pral pote lojman bon kalite nan rejyon 

atravè eta a epi alafen amelyore lavi plizyè milye Nouyòkè nan tout eta a.” 

 

Pwojè sa yo rantre nan liy metòd anba-anwo administrasyon an genyen nan envestisman eta a ki mete 

anpremye objektif lojman bon mache ki enpòtan anpil pou rejyon yo. Ansanm ak anons Sibvansyon 

Konsèy Devlopman Ekonomik Rejyonal la semèn pase, pwojè ki sibvansyone yo reyalize objektif yo 

deklare yo atravè lojman ak sèvis soutyen, kay pou veteran, ak inite bon mache ki reponn ak objektif 

lojman piblik ak posiblite lojman. Pwojè a tou reponn ak objektif eta a pou l  pwoteje Mitchell-Lama ak 

pak lojman riral ki nan yon eta kritik. 

 

Darryl C. Towns, Komisyonè/Direktè Egzekitif HCR te di konsa, “Sibvansyon yo ki anonse jodi a vanse ak 

kèk nan objektif pi enpòtan Gouvènè a – lojman ak sèvis soutyen pou veteran, pwoteksyon Mitchell-

Lama ak lojman riral, ansanm ak revitalizasyon ekonomik. Montre nou sa ou vle konstwi a. Montre nou 

jan sa pral ede Nouyòkè nan yon seri fason byen espesyal. Epi montre nou ou kapab livre pwojè alè san 

depase bidjè - se sa sibvansyon yo ye. Nan mwa avril 2014, pwojè sa yo pral kòmanse konstriksyon. 

Sibvansyon sa yo se lòt prèv ki montre ak tèt ansanm nou ka fè nan yon mannyè rapid ak efikas yon 

diferans pou fanmi ak tout eta nou an.” 

Benefisyè sibvansyon fè konpetisyon pou jwenn fon atravè konpetisyon HCR’s Early Award la, yon 

pwosesis ki fèt ak yon sèl sous pou aplike pou diferan sous finansman pou pwojè lokasyon kay pou plizyè 

fanmi. Nan kad yon aplikasyon ak yon pwosesis etid akselere, soumisyon pwojè te evalye sou baz kritè 

byen defini, tankou pwojè kap vanse ak youn oubyen plis objektif lojman eta a epi ki pare pou kòmanse, 

ak konstriksyon oubyen reyablitasyon ki nesesè pou kòmanse nan120 jou apre sibvansyon an.  

 

Aplikan pwojè te soumèt deman pou youn oubyen plis nan pwogram finansman annapre yo: 9% Low 

Income Housing Tax Credits; State Low Income Housing Tax Credits; Low Income Housing Trust Fund; 

HOME; Urban Initiatives; Rural Area Revitalization Projects; ak Community Investment Fund.  

 

Early Award Round pou lane 2013 la ranfòse objektif lojman Eta a, tankou: 

 

PWOTEKSYON RIRAL  

• Fox Apartments (Village Union Springs, Konte Cayuga, Rejyon Sant New York): $960.000 

envestisman pou pwoteje 32 inite bon mache, pou granmoun ak fwaye kote yon moun nan kay 

la gen yon andikap fizik oubyen twomatis mantal. Pwojè a pral ponpe plis pase $1,6 milyon nan 

aktivite ekonomik.  

 

LOJMAN PIBLIK  

• Liberty Gardens 3 Revitalization (Vil Rome, Konte Oneida, Rejyon Mohawk Valley): $1,2 milyon 

envestisman pou konstwi ak pwoteje 52 inite, revitalize lojman piblik pandan l ap pote  $13,5 

milyon nan aktivite ekonomik. Pwojè a se twazyèm faz lan nan reyamenajman ak modènizasyon 

180 inite lojman piblik ki pral amelyore izolasyon tèmik, ranplase kwizin ak saldeben epi fè 

amelyorasyon enèji efikas.  

 

Revitalizasyon pou revni melanje/divès itilizasyon  

• Sheridan Hollow Village (Vil Albany, Konte Albany, Rejyon Capital): $3,6 milyon envestisman 

pou kreye 57 inite lokasyon nan 17 bildin nan kad efò pou transfòme Sheridan Hollow 

Neighborhood nan yon kominote dirab ak revni melanje ak divès itilizasyon ki gen posiblite pou 

achte lojman bon mache, lojman lokasyon bon kalite, envestisman komèsyal ak endividyèl, 

amelyorasyon figi lari yo, sekirite piblik amelyore, ak restorasyon pak piblik. Pwojè a pral ponpe 

$14,7 nan aktivite ekonomik. 

 

POSIBLITE LOJMAN  

• Biltmore Crossing 2013 (Vil Horseheads, Konte Chemung, Rejyon Southern Tier): $2,9 milyon 

envestisman pou kreye 56 inite lojman bon mache ak yon bilding clubhouse endepandan ak yon 

sal kominotè, sal jimnastik, yon sal enfòmatik ak enstalasyon pou fè lesiv ak seche rad. Pwojè 

enèji efikas la gen ladann yon teren jwèt ak zon lakou ki gen aksè pou andikape pou ankouraje 

lavi ak angajman kominotè epi pral ponpe $10,4 milyon nan aktivite ekonomik. 

 

LOJMAN VETERAN  

• Concern Ronkonkoma Veterans Housing (Vil Brookhaven, Konte Suffolk, Rejyon Long Island): 

$1,2 milyon envestisman pou kreye 59 inite pou veteran nan uit bilding stil townhouse nanLake 

Ronkonkoma. Yo pral bay sèvis sosyal sou plas pou ede 30 veteran fè tranzisyon pou yo pase nan 

yon vi endepandan, ak resous kominotè kap founi sèvis pwofesyonèl ak sipò swen sante. Pwojè 

a pral ponpe $23 milyon nan aktivite ekonomik. 

 

PWOTEKSYON MITCHELL LAMA  

• Woodrow Townhomes LLC (Vil Amsterdam, Konte Montgomery, Rejyon Mohawk Valley): $3,5 

milyon envestisman pou pwoteje 100 inite lojman Mitchell-Lama. Amelyorasyon enèji efikas pral 

pwovoke yon rediksyon 20% nan itilizasyon enèji. Pwojè a sipoze pwodi $19,1 milyon nan 

aktivite ekonomik. 

 

LOJMAN AK SÈVIS SOUTYEN POU MOUN KI GEN ANDIKAP DEVLOPMAN  

• Whipple Apartments (East Williamsburg, Konte Kings, Rejyon Vil New York): $1,3 milyon 

envestisman pou kreye 51inite lojman pou moun ki gen ti salè ak sèvis soutyen pou vanse ak 

toulede objektif Posiblite Lojman ak Lojman ak Sèvis Soutyen yo. Office of People with 

Developmental Disabilities (OPWDD) eta a rezève uit inite pou granmoun ki gen andikap 

devlopman epi  pral bay finansman nesesè pou sipòte operasyon ak sèvis nan inite yo. Pwojè a 

pral pwodi $14,9  nan aktivite ekonomik.  

• Cohoes-Lion Heart Residences (Vil Cohoes, Konte Albany, Rejyon Capital): $3,4 milyon 

envestisman pou konstwi 72 nouvo inite lojman pou moun ki gen ti salè ak inite lojman ak sèvis 

soutyen pou moun ki gen andikap devlopman. Sèvis soutyen sou plas gen ladann fòmasyon ak 

plasman epi fòmasyon pou moun kap bay swen. OPWDD pral founi finansman pou sèvis soutyen 

ak asistans lokasyon, ak tou $1,8 milyon pou sipòte operasyon ak sèvis nan inite yo. Pwojè a pral 

reyalize Inisyativ Konstwiksyon Ekolojik ak Efikasite-Enèji yo epi pral ponpe $15,9 milyon aktivite 

ekonomik.  

• Independence Square (Vil Newburgh, Konte Orange, Rejyon Mid-Hudson): $2,4 milyon 

envestisman pou kreye 74 inite lojman bon mache. Pwojè a founi lojman pou anpwaye ansanm 

ak 14 inite lojman ki gen sèvis soutyen pou moun ki gen andikap devlopman. Yo pral bay sèvis 

konsèy, jesyon ka ak asistans lokasyon pou kliyan OPWDD, ansanm ak $1,6 milyon kap soti nan 

OPWDD pou sipòte operasyon ak sèvis nan inite yo. Pwojè a fèt pou l pwodi $16,8 milyon nan 

aktivite ekonomik epi reyalize Inisyativ Konstwiksyon Ekolojik ak Efikasite-Enèji yo.  

• Monarch Senior Living (Vil Webster, Konte Monroe, Rejyon Finger Lakes): $2,9 millyon 

envestisman pou kreye 50 inite lojman bon mache pou granmoun ak moun ki gen andikap 

devlopman. OPWDD pral founi asistans lokasyon sèvis soutyen, ansanm ak $1,11 milyon pou 

sipòte operasyon ak sèvis pou 10 inite kap sèvi moun ki gen andikap devlopman. Sèvis soutyen 

pral gen ladann opòtinite pwofesyonèl ak fòmasyon epi posiblite pou patisipe nan aktivite fizik 

ak byennèt. Pwojè a pral ponpe $10,8 milyon nan ekonomi lokal. 

 

Homes and Community Renewal (HCR) (Modènizasyon Kay ak Kominote) Eta New York gen ladan tout 

gwo ajans modènizasyon lojman ak kominote, tankou Housing Finance Agency, Affordable Housing 

Corporation, Division of Housing and Community Renewal, State of New York Mortgage Agency, Housing 

Trust Fund Corporation ak anpil lòt. HCR pran angajman pou l kolabore avèk patnè yo, epi pou l kenbe 

kay yo bon mache ak kominote yo fò atravè pwoteksyon yon milyon inite nan kad lalwa, jesyon yon 

pòtfolyo ki gen plis pase 190.000 inite pou plizyè fanmi ak administrasyon plis pase $1,5 milya dola chak 

ane pou ogmante posiblite lojman ki pa chè epi pou bati kominote ki solid toupatou nan Eta New York. 

Pou jwenn lòt enfòmasyon, tanpri ale sou: http://www.nyshcr.org/. 

